
LENANEO LA TLILINIKI E E TSAMAYANG LE 
TLAMELA DIKOLO KA DIBORELE

Re motlotlo go bo re tshegeditse Masepala 

wa Selegae wa Ramotshere Moiloa mo go 

rulaganyeng Mmaraka wa Pop-Up wa malatsi 

a le mararo o o ikaeletseng go rotloetsa ditiro 

tsa ikonomi ya selegae. O ne wa tshwarwa ka 

nako ya Black Friday le malatsi a boikhutso a 

selemo, mmaraka o ne wa rotloetsa kgwebo 

ya selegae, go fitlhelela di-SMME tsa selegae, 

le go nna le seabe ga baagi.

Tiragalo eno e ne ya neela di SMME tsa 

selegae polatefomo ya go bontsha le go 

rekisa dikuno tsa bone, go dira gore di bonale 

le go dira gore go nne le ditšhono tse di 

botlhokwa tsa go dira botsalano. 

Maloko a setšhaba a ne a rotloediwa go 

tshegetsa dikgwebo tsa selegae, go thusa 

mo kgolong ya ikonomi. Mmaraka o ne 

wa gatelela botlhokwa jwa go tlamela 

dikgwebopotlana ka ditšhono tsa ikonomi 

tse di akaretsang botlhe fa o ntse o rotloetsa 

tirisanommogo magareng ga lekala la 

poraefete, puso ya selegae le setšhaba. 

Re  dira mmogo le Lefapha la Thuto le Lefapha la Boitekanelo, re ne ra tshegetsa go 

abiwa ga diborele tsa matlho e le karolo ya letsholo la rona la Tliliniki ya Boitekanelo e e 

Tsamayang, go tokafatsa phitlhelelo ya go tlhokomela  matlho mo baaging ba selegae. 

Dikolo di le tlhano tsa mo lefelong leo di ne tsa solegelwa molemo go tswa mo lenaneong leno, 

e leng Sekolo se Segolwane sa Ikageleng, Sekolo se se Potlana sa Mhapa, Sekolo se se Potlana 

sa Sefatlhane, Sekolo se se Potlana sa Henryville le Sekolo se se Potlana sa  Stinkhoutboom. Mo 

godimo ga moo, maloko a morafe wa Mmamokete le one a ne a thusiwa.

Maiteko ano a ne a ikaeletse go rarabolola dikgwetlho tse di amanang le pono tse 

gantsi di amang bokgoni jwa 

barutwana jwa go ithuta le 

ditiro tsa letsatsi le letsatsi. 

Ka go neelana ka diborele, 

lenaneo le ne la thusa go 

tokafatsa dipholo tsa go 

ithuta, go tokafatsa boleng 

jwa botshelo le go oketsa 

kitso ka ga boitekanelo jwa 

matlho. 

MMARAKA WA MALATSI A LE 
MARARO WA GO ATOLOSA 

DIKGWEBOPOTLANA TSA SELEGAE

PALOGOTLHE E E DIRISITSWENG
MO LENANEONG LA 2025

Tlhabololo ya Bokgoni
10,5 %

Katlaatlelo Loago
55,8 %

Thuto
12,2 %


